Specifičnosti potrošnje antibakterijskih lijekova za sistemsku primjenu u Bosni i Hercegovini

Predstavljanje kontinuiranog praćenja potrošnje antimikrobnih lijekova je veoma značajno budući da je potrošnja povezana sa antimikrobnom rezistencijom. Podaci su sakupljeni i obrađeni na način da predstavljaju validne, reprezentativne i podatke uporedive sa podacima o potrošnji antimikrobnih lijekova u drugim državama.
Validni podaci za period 2014-2021. o ukupnoj potršnji antibakterijskih lijekova za sistemsku primjenu (J01) u Bosni i Hercegovini su analizirani prema anatomsko-terapijsko-hemijskoj (ATC)/definisana dnevna doza (DDD) metodologiji Svjetske Zdravstvene organizacije (SZO) i izraženi u DDD/1000 stanovnika/dan (DID). Potrošnja je takođe analizirana upotrebom SZO AwaRe (Access, Watch, Reserve) klasifikacije. Ukupna potrošnja antibiotika za sistemsku primjenu se povećala tokom posmatranog perioda. Prva tri antibakterijska lijeka (na petom nivou ATC klasifikacije) u 2021. su bili: amoksicilin i enzim inhibitor, azitromicin i amoksicilin. Do 2019. u Bosni i Hercegovini je bio postignut cilj SZO da najmanje 60% od ukupne potrošnje  budu supstance Access grupe. Tokom Covid-19 pandemije, povećana je potrošnja antibiotika iz Watch grupe.

